      
ԱՄՓՈՓԱԹԵՐԹ
«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» Կառավարության որոշման  նախագծի վերաբերյալ ստացված դիտողությունների և առաջարկությունների
	1.  ՀՀ ֆինանսների նախարարություն
	04.04.20252. 

	
	№ 01/9/7570-2025

	 «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագիծը հայտնում ենք, որ դիտողություններ և առաջարկություններ չունենք:


	   Ընդունվել է ի գիտություն:
	 

	2.  Քաղաքաշինության կոմիտե


	28.03.2025 թ.

	
	№ 01/18/4907-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի: 

	  Ընդունվել է ի գիտություն:
	 

	3. Կադաստրի կոմիտե
	28.03.2025 թ. 

	
	№ ՍԹ/6338-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
 Նախագծի 4-րդ կետով նախատեսվում է նվիրաբերության պայմանագրում նախատեսել դրույթ, համաձայն որի՝ ծրագիրը սահմանված ժամկետում չիրականացնելու դեպքում հողամասը և դրա վրա առկա անշարժ գույքերը սեփականության իրավունքով անցնում են նվիրաբերող համայնքին։ Նշենք նաև, որ նվիրաբերության պայմանագրի հիմքով պետական գրանցում կատարելու արդյունքում ծագում է նվիրառուի սեփականության իրավունքը, որից զրկելը հնարավոր է միայն դատական կարգով:

  Ելնելով վերոգրյալից՝ տեղեկացնում ենք, որ նվիրաբերության պայմանագրով նման դրույթ սահմանելն ինքնին հիմք չէ գրանցված սեփականության իրավունքի դադարման համար, և ծրագիրը սահմանված ժամկետում չիրականացնելու դեպքում հողամասի նկատմամբ սեփականության իրավունքի դադարման հարցը հնարավոր կլինի լուծել դատական կարգով:   
	Ընդունվել է:
Նախագծից հանվել է 4-րդ կետը:
	

	4.   Կրթության, գիտության, մշակույթի և սպորտի նախարարություն 
	26.03.2025թ.

	
	№  01/20.1/8939-2025

	ՀՀ կրթության, գիտության, մշակույթի և սպորտի նախարարությունը Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին ՀՀ կառավարության որոշման նախագծի վերաբերյալ սկզբունքորեն առաջարկություններ ու առարկություններ չունի:

Միաժամանակ հայտնում ենք, որ համաձայն ՀՀ կառավարության 2002 թ. ապրիլի 20-ի N 438 որոշման 43-րդ կետի` Հիմնարկները, իրավաբանական և ֆիզիկական անձինք աշխատանքների կատարման ժամանակ պատմական, գիտական, գեղարվեստական և այլ մշակութային արժեք ունեցող հնագիտական և մյուս օբյեկտների հայտնաբերման պահից պարտավոր են դադարեցնել աշխատանքները և դրա մասին անհապաղ հայտնել լիազորված մարմնին:
	   Ընդունվել է ի գիտություն:
	 

	5.  ՀՀ էկոնոմիկայի նախարարություն
	28.03.2025թ.

	
	№01/6689-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ և դիտողություններ չունի։
	   Ընդունվել է ի գիտություն:

	6.   ՀՀ աշխատանքի և սոցիալական հարցերի նախարարություն

	04.04.2025թ.

	
	№ՆՄ/ԱՀ-1-1/9325-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ առաջարկում եմ նախագծի հավելվածի Կողմերի պարտավորությունները բաժնի 2-րդ կետի «գ» ենթակետը «տրամադրումը» բառից հետո լրացնել «, եթե Հայաստանի Հանրապետության կառավարության որոշմամբ այլ բան սահմանված չէ» բառերով։ 
	   Չի ընդունվել.
Նախագծի Հավելվածը հանդիսանում է Նախագծի անբաժանելի մաս, իսկ Նախագծում այլ բան սահմանված չէ.
	 

	7.    ՀՀ առողջապահության նախարարություն
	28.03.2025թ.

	
	№ԱԱ/06.1/9847-2025

	Առողջապահության նախարարությունը «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
	  Ընդունվել է ի գիտություն:
	 

	8.    ՀՀ արդարադատության  նախարարություն
	11․04․2025թ.

	
	№/27.4/15579-2025

	«Համայնքային սեփականություն հանդիսացող հողամասը նվիրաբերությամբ տրամադրելուն համաձայնություն տալու մասին» ՀՀ Կառավարության որոշման  նախագծի (այսուհետ՝ Նախագիծ) վերաբերյալ հայտնում ենք հետևյալը՝

     1. Նախագծի 1-ին կետով նախատեսվում է համաձայնություն տալ Թուֆենկյան բարեգործական հիմնադրամի կողմից, բարեգործական որակված, «Հայաստանի Հանրապետության Սյունիքի մարզի Տաթև համայնքի Սվարանց գյուղի զարգացում» ծրագրի իրականացման նպատակով, Սյունիքի մարզի Տաթև համայնքի վարչական սահմաններում գտնվող, համայնքային սեփականություն հանդիսացող, բնակավայրերի նպատակային նշանակության 3.41009 հեկտար մակերեսով բնակելի կառուցապատման հողամասը (գրանցման վկայական՝ 19032025-09-0004, կադաստրային ծածկագիր՝ 09-085-0101-0022, շուկայականին մոտարկված կադաստրային արժեք՝ 3,150,924 դրամ) Թուֆենկյան բարեգործական հիմնադրամին նվիրաբերությամբ տրամադրելուն, իսկ Նախագծի 3-րդ կետում նախատեսված է, որ Հայաստանի Հանրապետության Սյունիքի մարզպետին՝ նվիրաբերման պայմանագիրը կնքելու պահից երեք տարվա ընթացքում, բարեգործական որակված, ծրագիրը չիրականացնելու դեպքում ներկայացնել սույն որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագիծ: 

 Այս առումով հարկ ենք համարում անդրադառնալ ՀՀ փոխվարչապետի 2025 թվականի մարտի 4-ի N 157-Ա որոշմանը (ինչին և հղում է կատարված նախագծի նախաբանում), որի 1-ին կետով բարեգործական է որակվել Թուֆենկյան բարեգործական հիմնադրամի կողմից իրականացվող՝ 389,360,000 դրամ ընդհանուր արժողությամբ «Հայաստանի Հանրապետության Սյունիքի մարզի Տաթև համայնքի Սվարանց գյուղի զարգացում» ծրագիրը՝ համաձայն հավելվածի, իսկ այդ հավելվածի համաձայն՝ ծրագիրն իրականացվելու է՝ 2025 թվականի մարտի 29-ից մինչև 2027 թվականի դեկտեմբերի 30-ը:

  Ի հեճուկս վերոնշյալ իրավակարգավորման՝ Նախագծի 3-րդ կետում նախատեսված է, որ նվիրաբերության պայմանագիրը կնքելու պահից ծրագիրը պետք է իրականացնի երեք տարվա ընթացքում, ինչը խնդրահարույց է, քանի որ չի համապատասխանում ՀՀ փոխվարչապետի 2025 թվականի մարտի 4-ի N 157-Ա որոշմամբ սահմանված ժամկետներին։
 Միաժամանակ հարկ ենք համարում նշել նաև, որ Սյունիքի մարզի Տաթև համայնքի վարչական սահմաններում գտնվող, համայնքային սեփականություն հանդիսացող, բնակավայրերի նպատակային նշանակության 3.41009 հեկտար մակերեսով բնակելի կառուցապատման հողամասը (գրանցման վկայական՝ 19032025-09-0004, կադաստրային ծածկագիր՝ 09-085-0101-0022, շուկայականին մոտարկված կադաստրային արժեք՝ 3,150,924 դրամ) Թուֆենկյան բարեգործական հիմնադրամին նվիրաբերությամբ տրամադրելու վերաբերյալ նախագծով նախատեսված կարգավորումն ունի լրացուցիչ հիմնավորման կարիք, քանի որ վերոնշյալ ծրագրի 2-րդ կետի համաձայն՝ ծրագրի բարեգործական որակման նպատակը՝ միայն ծրագրի շրջանակներում oրենքով uահմանված կարգով Հայաuտանի Հանրապետության հարկերի, տուրքերի, պարտադիր վճարների գծով oրենքով uահմանված արտոնություններից oգտվել է:
	Ընդունվել է.

 Լրամշակվել է նախագծի  3-րդ կետը և Նախագծի Հավելվածը.

Նախագծում փոփոխություն կամ լրացում կատարելու անհրաժեշտություն չկա: Նախագծի հիմնավորման մեջ հղում է կատարված Հողային օրենսգրքի 65-րդ հոդվածի 6-րդ մասին, համաձայն որի համայնքային սեփականություն հանդիսացող հողամասերը բարեգործական ծրագրեր իրականացնելու նպատակով, նվիրաբերության պայմանագրով, անհատույց սեփականության իրավունքով կարող են տրամադրվել ՀՀ կառավարության համաձայնությամբ.

	 

	2. Նախագծի 4-րդ կետով առաջարկվում է Սյունիքի մարզի Տաթև համայնքի ղեկավարին՝ նվիրաբերության պայմանագրում նախատեսել դրույթ, համաձայն որի՝ ծրագիրը սահմանված ժամկետում չիրականացնելու դեպքում հողամասը և դրա վրա առկա անշարժ գույքերը սեփականության իրավունքով անցնում են նվիրաբերող համայնքին, մինչդեռ առաջարկում ենք նշված կարգավորման փոխարեն պայմանագրում նախատեսել դրույթ, համաձայն որի՝ ծրագիրը սահմանված ժամկետում չիրականացնելու դեպքում պայմանագիրը միակողմանի լուծվում է, նվիրաբերությունը վերացվում և սեփականության իրավունքը փոխանցվում է նվիրաբերող համայնքին:
  Միաժամանակ՝ հիշյալ կարգավորումն անհրաժեշտ է նախատեսել նաև կնքվող գործարքի հիմնական պայմաններում:
	Ընդունվել է ի գիտություն.
Հաշվի առնելով, որ ՀՀ գործող օրենսդրությամբ կարգավորվում է Նվիրաբերության վերացման և սեփականության իրավունքի փոխանցման ընթացակարգերը Նախագծի հանվել է 4-րդ կետը՚


	

	  2. Նախագծի հավելվածում անհրաժեշտ է սահմանել նաև, թե ում կողմից են կատարվելու նվիրաբերման պայմանագրի կնքման և գույքային իրավունքների պետական գրանցման ծախսերը։
	Ընդունվել է ի գիտություն. 
Նախագծի Հավելվածի 5-րդ պարբերությունում նշված է, որ  նվիրաբերման պայմանագրի կնքման և գույքային իրավունքների պետական գրանցման ծախսերը իրականացվելու են  Թուֆենկյան բարեգործական հիմնադրամի միջոցներով։

	

	3. Նախագծի հավելվածի «Կողմերի պարտավորությունները» բաժնի 2-րդ կետի «ա» և «գ» ենթակետերի համաձայն՝

«Նվիրառուն պարտավոր է.

ա) հողամասը օգտագործել բացառապես ծրագրով նախատեսված շինությունների  կառուցման նպատակով.

գ) բացառել իր կողմից նվիրաբերման կարգով ձեռք բերված հողամասի օտարումը, գրավադրումը, վարձակալության կամ օգտագործման տրամադրումը.»:
Իրավական որոշակիության սահմանադրական սկզբունքից ելնելով՝ անհրաժեշտ է Նախագծում հստակեցնել վերոնշյալ յուրաքանչյուր պայմանի գործողության (կիրառման) հստակ ժամանակահատվածը:
	Ընդունվել է մասնակի.
Լրամշակվել է Հավելվածի «Կողմերի պարտավորությունները» բաժնի 2-րդ կետի «գ» ենթակետը.
	

	
	
	

	9. Վարչապետի աշխատակազմի իրավաբանական վարչություն
	07.05.2025թ. 

	
	№ 02/12.21/14349-2025

	1. Ներկայացված նախագծի 1-ին կետով նախատեսվում է՝ համաձայնություն տալ Սյունիքի մարզի Տաթև համայնքի վարչական սահմաններում գտնվող (...) հողամասը (...) Թուֆենկյան բարեգործական հիմնադրամին նվիրաբերությամբ տրամադրելուն: Սակայն, նախագծի փաթեթին կցված չէ անշարժ գույքի նկատմամբ իրավունքների պետական գրանցման վկայականի պատճենը, որի պարագայում հնարավոր չէ նույնականացնել վերոնշյալ հողամասը:
	   Ընդունվել է ի գիտություն
Նվիրաբերվող  անշարժ գույքի նկատմամբ իրավունքների պետական գրանցման վկայականը կցվում է
	 

	2. Նախագծի վերնագիրը անհրաժեշտ է համապատասխանեցնել նախագծի 1-ին կետին, քանի որ վերնագրում նշված է «հողամասեր», իսկ նախագծի 1-ին կետում՝ «հողամաս» սահմանումը:

	Ընդունվել է:
Նախագծի վերնագիրը խմբագրվել է:
	

	  3.  Նախագծին կից հավելվածով նախատեսված կողմերի պարտավորությունների 1-ին կետի բ) ենթակետի համաձայն՝ նվիրաբերողը պարտավորվում է իր լիազորությունների շրջանակներում ՀՀ օրենսդրությամբ սահմանված կարգով նվիրառուին տրամադրել ծրագրի իրականացման համար անհրաժեշտ բոլոր թույլտվությունները: Հարկ է նկատել, որ սույն կարգավորումը գործող օրենսդրության դրույթ է, որի պարագայում դրույթի ամրագրումը հիմնավորված չէ:
	Ընդունվել է:
Նախագծի հավելվածը խմբագրվել է
	

	
	
	

	10. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	07.05.2025թ. 

	
	№ 02/12.21/14349-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.

1. Նախագծի 1-ին կետով նախատեսվում է՝ համաձայնություն տալ, Թուֆենկյան բարեգործական հիմնադրամի կողմից, բարեգործական որակված, «Հայաստանի Հանրապետության Սյունիքի մարզի Տաթև համայնքի Սվարանց գյուղի զարգացում» ծրագրի իրականացման նպատակով, Սյունիքի մարզի Տաթև համայնքի վարչական սահմաններում գտնվող, համայնքային սեփականություն հանդիսացող, բնակավայրերի նպատակային նշանակության 3.41009 հեկտար մակերեսով բնակելի կառուցապատման հողամասը (գրանցման վկայական՝ 19032025-09-0004, կադաստրային ծածկագիր՝ 09-085-0101-0022, շուկայականին մոտարկված կադաստրային արժեք՝ 3,150,924 դրամ) Թուֆենկյան բարեգործական հիմնադրամին նվիրաբերությամբ տրամադրելուն, մինչդեռ, հարկ է նկատի ունենալ, որ`

 1) Նախագծի փաթեթից բացակայում է անշարժ գույքի նկատմամբ իրավունքների պետական գրանցման վկայականի պատճենը:

 2) Նախագծի փաթեթից բացակայում է տեղական ինքնակառավարման մարմնի համապատասխան որոշումը նվիրաբերությամբ տրամադրելու վերաբերյալ, որին ՀՀ կառավարությունը համաձայնություն է տալիս:

  Վերոգրյալ հանգամանքով պայմանավորված առաջարկում ենք վերանայել նաև Նախագծի հավելվածի նվիրաբերման պայմանագրի կնքման ժամկետը: 
	 Ընդունվել է:

  Նվիրաբերվող  անշարժ գույքի նկատմամբ իրավունքների պետական   

   գրանցման վկայականը ներառվել է Նախագծի փաթեթում:
  Չի ընդունվել:

Նախագծի հիմնավորման մեջ հղում է կատարված Հողային օրենսգրքի 65-րդ հոդվածի 6-րդ մասին, համաձայն որի համայնքային սեփականություն հանդիսացող հողամասերը բարեգործական ծրագրեր իրականացնելու նպատակով, նվիրաբերության պայմանագրով, անհատույց սեփականության իրավունքով կարող են տրամադրվել ՀՀ կառավարության համաձայնությամբ.
Տեղական ինքնակառավարման մարմինը նվիրաբերության մասին որոշում կայացնելու է ՀՀ կառավարության համաձայնությունը ստանալուց հետո: Նախագծի փաթեթում ներառվում է  ՏԻՄ որոշման նախագիծը:

	 

	 2. Նախագծի 3-րդ կետով նախատեսվում է՝ հանձնարարել ՀՀ Սյունիքի մարզպետին՝ նվիրաբերման պայմանագիրը կնքելու պահից մինչև 2027 թվականի դեկտեմբերի 30-ը, բարեգործական որակված, ծրագիրը չիրականացնելու դեպքում ներկայացնել որոշումն ուժը կորցրած ճանաչելու մասին ՀՀ կառավարության որոշման նախագիծ:

Այս առումով հարկ է նկատի ունենալ, որ ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 13-րդ կետի համաձայն՝ ՀՀ կառավարության որոշումների կամ օրենքների նախագծեր կարող են ներկայացնել ՀՀ կառավարության անդամները, իսկ 14-րդ կետի համաձայն՝ ՀՀ կառավարությանը և Վարչապետին ենթակա մարմինները նախագծեր կարող են առաջարկել Վարչապետին, իսկ այլ պետական, ինչպես նաև տեղական ինքնակառավարման մարմինները՝ ՀՀ կառավարության համապատասխան անդամին, ովքեր որոշում են նախագծի հետագա ընթացքը:

Հիշյալ դիտարկման համատեքստում առաջարկում ենք վերանայել Նախագծի 3-րդ կետը:
	 Ընդունվել է:
 Նախագիծի 3-րդ կետը խմբագրվել է: 
	

	3. Նախագծի 4-րդ կետով նախատեսվում է առաջարկել ՀՀ Սյունիքի մարզի Տաթև համայնքի ղեկավարին՝ նվիրաբերության պայմանագրում նախատեսել դրույթ, համաձայն որի՝ ծրագիրը սահմանված ժամկետում չիրականացնելու դեպքում պայմանագիրը միակողմանի լուծվում է, նվիրաբերությունը վերացվում և սեփականության իրավունքը փոխանցվում է նվիրաբերող համայնքին:

Սույն դրույթի առնչությամբ կարևորելով Կադաստրի կոմիտեի կողմից ներկայացված դիրքորոշումը՝ առաջարկում ենք ևս մեկ անգամ ներկայացված կարգավորումը քննարկել Կադաստրի կոմիտեի հետ և անհրաժեշտության դեպքում՝ վերանայել:
	Ընդունվել է:
Հաշվի առնելով նաև Կադաստրի կոմիտեի դիրքորոշումը և այն, որ ՀՀ գործող օրենսդրությամբ կարգավորվում է Նվիրաբերության վերացման և սեփականության իրավունքի փոխանցման ընթացակարգերը Նախագծից հանվել է  4-րդ կետը: 
	

	
	

	
	

	
	
	


